PROCESVERBALI I MBLEDHJES DATËS 14 QERSHOR 2024
Kryesuesi I mbledhjes është: Kryetari i Këshillit Ana Verushi
Ora e hapjes së mbledhjes: 12:00
Zhvillimi I mbledhjes: Në sallën e Këshillit Bashkiak
Këshilltarë pjesëmarrës në momentin e hapjes të mbledhjes: 24 
Sekretari I Këshillit deklaroi kourumin prej  këshilltarësh:24
Të pranishëm nga administrate e Bashkisë: Kryetari i Bashkisë dhe Drejtorë të Administratës
Të pranishëm në mbledhje qytetarë:
Kryetari i Këshillit Ana Verushi: Fillojmë këtë mbledhje meqënëse kourumi është arritur presim dhe kolegë, me kërkesë të kryetarit të bashkisë zhvillojmë këtë mbledhje jashtë rradhe të këshillit, mbledhja e kryesisë nuk u zhvillua për shkak të mos arrtijes të kourumit të anëtarëve të kryesisë, prandaj po e hedhim në votim këtu rendin e ditës.
1-PËR MIRATIMIN E RENDIT TË DITËS.
2- PËR MIRATIMIN E KONTRIBUTIT FINANCIAR TË BASHKISË KORÇË PËR KËSHILLIN E QARKUT KORÇË PËR FINANCIMIN E PROJEKTIT RIKONSTRUKSIONI I MUZEUT HISTORIK ETNOGRAFIK NË BASHKINË KORÇË.
3- PËR MIRATIMIN DHE FINANCIMIN E PROJEKTIT TË REZIDENCËS ARTISTIKE NË PAZARIN E KORÇËS.
Kryetari i Këshillit Ana Verushi: Kush është dakort?
Pika e 1 e rendit të ditës.
PËR MIRATIMIN E RENDIT TË DITËS.
Hidhet në votim dhe miratohet	
Vota PRO 23 
Vota KUNDËR 0
Vota ABSTENIM 1
Këshilltar E.Bregu: Doja fjalën për procedurë, ne kemi futur në rendin e ditës dy pika ku diskutohet për disa fonde, ndërkohë që buxheti nuk ka shumë kohë që është miratuar dua të sjell në vëmendje që më shumë se 8 muaj i kemi kërkuar kryetarit të bashkisë infromacion dhe ai nuk i sjell, infromacioni në lidhje me kontratën që ka firmosur për zhvillimin e stadiumit ku bëhet fjalë për një aferë koruptive, kemi kërkuar informacion në lidhje me financimin e ekipit të futbollit të “Skënderbeu” dhe gjithë mardhënien që bashkia Korçë ka me këtë ekip dokumentacionin në mënyrë shkresore kemi marrë një përgjigje fiktive ku nuk përfshihet kjo përgjigje, ndërkohë që në dy mbledhjet e kaluara kryetari na ka premtuar tek salla e këshillit që do i sjellë dhe ende nuk i ka sjellë, ne diskutojmë për diçka të vogël ndërkohë që kryetari ka marrë peng këshillin bashkiak i cili nuk funksionon, nuk sjell asnjë informacion në këshill i ka hequr këshillit kontrollin ndaj bashkisë që kjo është detyrë e këshillit gjithashtu këshillit të bashkisë kryetari nuk i ka dhënë as fonde për të kryer konsultime publike për të mbajtur kontakte me votuesit ndërkohë që gjen kohë për të arnuar buxhetin sipas interesave të tij. Kryetari i Këshillit Ana Verushi: Një korigjim në fjalën tuaj, jeni të informuar që këshilli bashkiak ka miratuar një buxhet të vetin në të cilin është planifikuar dhe buxheti që do përdorin këshilltarët për konsultime publike dhe jo më larg se dje këshilltarët e kanë përfituar këtë shërbim për konsultim, për të tjerat po i jap fjalën kryetari të bashkisë.
Këshilltar E.Bregu: Nuk është e vertetë sepse ne kemi kërkuar dhe procedurën që duhet të ndjekim për të përmbushur detyrimet.
Kryetari i Këshillit Ana Verushi: Kolegu ynë Lazjoni dhe disa kolegë të tjerë që nuk janë në sallë janë sqaruar në lidhje me këtë gjë.
Këshilltar E.Bregu: Këshilli ka 41 këshilltar dhe duhen sqaruar të gjithë.
Kryetari i Bashkisë S.Filo: Nuk di ku ta filloj dhe ku ta përfundoj sepse u bë e disata herë që ju drejtohem të bëni kujdes me fjalët dhe terminologjinë që përdorni, ta kesh parasysh fjalët nuk janë si zagarët që ju fëshkëllen edhe kthehen mbrapa në momentin që i lëshon nuk i kthen dot mbrapa dhe ti stonove pak kur the këtë aferë koruptive sepse tu duk budallalëk por përsëri e the, ku e shikon këtë aferën tek stadium?
Këshilltar E.Bregu: Ku e shikon ti këtë budallallëk, ruaj etikën, aferën e kam parë tek mungesa e informacionit që ti nuk sjell ke premtuar që do ta sjell.
Kryetari i Bashkisë S.Filo: Të lutem mos më ndërprit sepse të dëgjova megjithë budallallëkun që the.
Këshilltar E.Bregu: Ti përmende fjalën, trego etikë kur flet.
Kryetari i Bashkisë S.Filo: Mbaj vendin, pusho dhe mos u bëj qesharak.
Këshilltar E.Bregu: Faleminderit që më ve në vëmendje dhe më këshillon por kur ti nuk ke etikë mos prit të kemi ne.
 Kryetari i Këshillit Ana Verushi: Mos ndërprit fjalën e kryetarit po thyhen kodin e etikës të komunikimit.
Këshilltar E.Bregu: Unë e di që je trim tani, nuk ke frikë, je bërë i pasur duke abuzuar me taksat e votuesve.
Kryetari i Këshillit Ana Verushi: Mbyllja fjalën, do respektojmë rregulloren e këshillit dhe mos vazhdojmë me fyerje, të lutem dëgjo përgjigjen dhe bëhu i kujdeshëm kur ndërrton fjalinë në komunikim.
Kryetari i Bashkisë S.Filo: Ti ke informacion për këtë aferën koruptive?
Këshilltar E.Bregu: Ç’të duhet ty kam apo jo ty do të jap llogari unë ti me jep llogari mua jo unë ty, ke ngatëruar rolin.
Kryetari i Këshillit Ana Verushi: Do marësh leje para se të marrësh fjalën
Pika e 2 e rendit të ditës.
PËR MIRATIMIN E KONTRIBUTIT FINANCIAR TË BASHKISË KORÇË PËR KËSHILLIN E QARKUT KORÇË PËR FINANCIMIN E PROJEKTIT RIKONSTRUKSIONI I MUZEUT HISTORIK ETNOGRAFIK NË BASHKINË KORÇË.
Kryetari i Këshillit Ana Verushi: Komisioni i financave në dijeninë time nuk është mbledhur por unë do doja një sqarim nga ekzekutivi.
Kryetari i Bashkisë S.Filo: Të dy materialet që vijnë sot janë shumë të rëndësishme dhe unë besoj se me vendimmarrjen e sotme do ju japim rrugën këtyre inisiativave të bashkisë, materiali i parë ka lidhje me një projekt të përbashkët të bashkëfinancuar nga bashkia e Korçës dhe nga Këshilli i Qarkut për të rikthyher në qytetin tonë një muze historik dhe etnografik, me këtë buxhet të përbashkët në një objekt emblematik të kemi mundësi të kryejmë ndërhyrje dhe ta kthejmë në muzeun historik dhe etnografik të qytetit, është një muze me vlera historike të pasura dhe falë këtij projekti do ketë mundësi ti evitendoj, unë besoj se do jetë një destinacion i rëndësishëm i vizitës nga ana e turistëve, me këtë projekt kompletojmë grupin e panoramës të qytetit tonë, kemi marë një vendimarje në këshillin e qarkut për ta mbështetur këtë projekt, këshilli i qarkut do bashkëfinancojë 60% të projektit dhe bashkia 40%, ju ftoj që ta miratoni për ti hapur rrugë zbatimit të këtij projekti që unë e gjykoj shumë të rëndësishëm dhe me vlerë. Kryetari i Këshillit Ana Verushi: Fjala për këshilltarët, ka ndonjë mendim në lidhje me këtë projekt?
Këshilltar P.Tollkuci: Ky projekt është në vazhdën e projekteve të sukseshme të bashkisë, ne nuk mund të mblidheshim në komisionin e ekonomisë por unë personalisht e lexova materialin dhe besoj se ajo si shtëpi flamuri e rikostruktuar vitet e fundit plotësohet me këtë projekt, në emër të grupit të partisë socialiste ju ftoj ta votojmë.
Këshilltar L.Petri: E dëgjova me shumë vëmendje fjalën e z.Kryetar dhe unë mendoj që jemi vonë për një muze etnografik, pyetja ime lidhet me emërtimin që është bërë këtu sepse thuhet rikonstruksion i muzeut historik etnografik, në dijenin time ne kemi një muze historic, cili do jetë fati i këtij muzeu, pra bëhet fjalë për shkrirjen në një edhe historikun edhe etnografikun tek shtëpia e flamurit apo do fukusohemi vetëm për mbarëvajtjen e trashëgimisë etnografike?
Pyetja e dytë lidhet me rikonstruksion sepse të rikonstruktosh do të thotë të jetë objekti, mundet të na vini në dijeni se cila kompani është zgjedhur për rikonstruksionin me çfarë procedurë dhe cilat janë zërat e prevetivit prej 30 milion lekësh nga të cilat 12 milion po na kërkohet sot ti votojmë që bashkia t’ja kalojë?
Kryetari i Këshillit Ana Verushi: Do doja t’ja jepja fjalën kryetarit të qarkut që do të sqarojë për këshilltarët meqënëse është bashkëfinancues.
Këshilltar E.Fejzulla: Jam pro ngritjes së një muzeu të tillë por për sa i përket alokimit të fondeve, heqja e fondit nga fond i cili është parashikuar në ndërtimin e rrugëve në këtë drejtim, nuk ka mundësi të gjendet një fond tjetër?
Këshilltar K.Pllaha: Në pjesën më të madhe dhe pyetja ime lidhet me këtë që tha z.Fejzulla dhe një specifikm ju lutem këtu thuhet që fondi i planifikuar do përballohet nga fondi i ndërtimeve në rrugë, cila rrugë specifike nuk do ndërtohet dhe pse është kaq primare rikonstruksioni i muzeut sesa ndërtimi i rrugëve dhe cila rrugë po lihet pa ndërtuar?
Këshilltar E.Nexhipi: Këshilli i Qarkut Korçë në përputhje edhe me Strategjinë Kombëtare për mbështetjen dhe zhvillimin e turizmit këtë vit buxhetin e vet të investimeve e ka fokusuar në objektet e karakterit historik ndër to është edhe rikosntruksioni, termi rikonstruksion për muzeun historik dhe etnografik lidhet me faktin që ekziston një fond në lidhje me këtë muze, ndërtesa e flamurit përfaqëson një ngjarje historike të jashtëzakonshme për krahinën e Korçës dhe këtë vit është dhe 110 vjetori i fillimit të Luftës të Parë Botërore që u finalizua me shpalljen e krahinës të Korçës krahinë autonome dhe karakteri historik i ndërtesës do ndërthuret me pjesën etnografike, është gjetur formula e bashkëfinancimit për të bërë më të sukseshme projektet. Si do bëhet përzgjedhja këto janë procedura ligjore të përcaktuara që në momentin që fondi do jetë i bashkuar do ketë konkurs tender e me rradhë, çdo këshilltar që do informacion është i lirë të bëhet pjesë e procesit.
Kryetari i Bashkisë S.Filo: Po i sqaroj të gjitha pyetjet me rradhë, objekti për të cilin ju flisni nuk është Muze Histroik por është Muzeu Arkieologjik dhe i takon periudhës më të hershme sesa ato që ne duam të përfshijnë tek Muzeu Historik dhe pse është nën kujdesin e Ministrisë të Kulturës, për sa i përket objektit që do financohet sot me fondin që po ju paraqesim për tu miratuar jemi në fazën fillestare dhe nuk kemi akoma një projekt të ndërhyrjes me këtë fond do përballohet edhe bërja e projektit, do jenë ndërhyrje të inetrierit dhe muze realizimit të cilat më konkretish do i shohim kur të bëhet projekti, kompania do të zgjidhet nëpërmjet procedurave të prokurimit publik. Pse kjo vlerë jo më pak jo më shumë kuptohet për sa kohë nuk ke një projekt je i detyruar të referosh një vlerë të caktuar, në momentin që do prokurojmë projektin pastaj do shohim mundet të kërkojë më pak ose këtë shumë, gjasat janë të kërkohet më pak ose më shumë nëse kërkohet më tepër do vijmë përsëri këtu, ne do përpiqemi të qëndrojmë brenda këtij buxheti. Dy pyetjet e tjera ishin të ngjashme me njëra-tjetrën, ky fond është marrë nga infrastruktura rrugore sepse pasi kemi marrë të gjithë elementët e buxhetit ishte i vetmi fond i parashikuar për investime ku ne kishim akoma pjesë të paalokuara, kush ka pse ka prioritet  një muzeum në raport me një rrugë, por dhe investimet që i vlejnë pjesës shpirtërore të një komuniteti janë të rëndësishme. Detyra e bashkisë është të shohë një kuadër të gjërë të plotësimit të nevojave të këtij komuniteti. Ashtu siç e shpjegoi dhe kryetari i këshillit të qarkut që dua ta falenderoj për mbështetjen kemi një derë ku trokasim kur nuk kemi mundësi ti plotësojmë vetë, këtë projekt e shohim edhe në funksion të turizmit ka disa objekte të vizitueshme nuk është se po e heqim nga një rrugë konkrete këtë fond pasi fondi në buxhet është miratuar për infrastrukturën rrugore dhe ne si bashkia përzgjedhim nga lista që ju keni miratuar në prioritetet e investimeve.
Kryetari i Këshillit Ana Verushi: Kush e do fjalën nga këshilltarët?
Këshilltar E.Bregu: Duke qënë se kemi të bëjmë me një harnim buxheti, jemi plotësisht dakort që të bëhen investime për sa i përket infrastrukturës, artit dhe kulturës por këto arnime të palojikshme janë rrjedhojë e një hartimi buxheti fiktiv ku kryetari ka hartuar një buxhet në fillim pastaj gjatë vitit i ndan fondet sipas dëshirës dhe vjen në këshill mer thjesht certifikimin formal është totalisht e papranueshme ndaj për gjitha këto arsye jemi të detyruar të deklarojmë votën kundër.
Këshilltar E.Nexhipi: Mund të bëj një koment, e para e ndatë me cilën parti jeni se ti je me Bashën me sa di unë, tani ju ka humbur fare ai orientimi ti flet në shumës kur je tek këtu, nuk është harnim sepse të thuash harnim tek fondi i investimeve për shkak se e kalon kompetencën që ka kryetari për ta çuar në kontribute po e miratojmë në këshill, sepse ligji e ka lejuar kryetarin brenda programit të bëjë lëvizje.
Drejtoresha e Financës V.Ziko: E para dua të sqaroj që buxheti i miratuar në këshillin bashkiak nuk është buxhet fiktiv por është real dhe në bazë të ligjit të buxhetit, ligji për menaxhimin financiar dhe kontrollin dhe udhëzimin standart të buxhetit, kur buxheti miratohet në nivel programi që miratohet në këshill në nivel produkti miratohet nga kryetari i bashkisë, këtu jemi në rastin që ka ndryshim programi nga program i shërbimeve publike që janë investime në infrastrukturën rrugore të cilat për këtë vit janë miratuar 50 milion lekë të reja lëvizja nga programi tjetër në administrim dhe zhvillimit ekonomik bëhet me vendim të këshillit bashkiak, prandaj dhe futet në këshill për miratim kontributi financiar dhe nga zëri i investimeve kalon në kontribut finaciar që janë në llogarinë 604, kjo është arsyeja ja lejon ligji.
Këshilltar P.Tollkuci: Unë pikërisht këtë doja të mbështesja fjalën e kolegut Erjonit dhe drejtoreshës të financës dhe mund të themi për buxhetin është fleksibël, pra nuk kemi të bëjmë me një buxhet të ngurtë por fleksibël që ti alokojë ato të ardhura në nevojat që dalin para.
Këshilltare A.Përmeti: Korçës i mungon një muze i mirëfilltë etnografik dhe të gjitha njësive administrative që janë shumë të vizitueshme nga turistët dhe çdo turist vendas dhe i huaj ne duhet të shpalosim traditën vlerat që kemi dhe bashkëfinancimet janë mundësi për zhvillim qofshin në pjesën e turizmit dhe në pjesën tjetër, pavarsisht rialokimit është brenda buxhetit si zë.
Këshilltar L.Petri: Unë dua e njëherë të vendos vëmendjen në software i këtij projekti  nuk dua të merem me teknalitete si do kalojnë fondet nga dhe si, por kur flasim për rikonstruksion kemi garanci që nuk do ketë tjetërsim të godinës sepse flasim për një objekt historik dhe simbol të Korçës që e kemi sepse u kërcënua dhe që mos e kishim. Kur flasim për këtë projekt do bëhet fjalë vetëm për muze realizimin në konceptim apo paraqitje stendash, duke marë shkas nga fjala e z.Kryetar historisë moderne të Korçës dhe etografisë apo vetëm etnografisë?
Këshilltar E.Nexhipi: Unë pak më parë cilësova që ajo ndërtesë përfaqëson historinë e lavdishme të këtij rajoni dhe ky element as mendohet që të cënohet por ajo ndërtesë është shumë më e madhe çfarë mund të përfaqësojmë me këtë moment historik ku është dhoma që është firmosur shpallja e krahinës autonome dhe ballkoni që përfaqëson këtë histori, nuk më shkon mendja që të ketë tjetërsim.
Kryetari i Bashkisë S.Filo: Po e filloj nga kjo e fundit, tjetërsim të objektit nuk bëhet fjalë, objekti është publik do vazhdojë të ngelet publik, thjesht ky objekti publik është bosh po duam ti japim një destinacion duke parë nevojat tona dhe ato çfarë na mungon, tani cila do të jetë fiks tipologjia e kësaj ndërhyrje nuk mund ta them dot për sa kohë nuk kemi projektin por e sigurt është që nga jashtë nuk ka pse të ketë ndërhyrje por edhe nga brenda përveç pjesës të muze realizimit kaq mund të them në këtë moment nuk mund të them diçka më shumë. Do bëjmë më të mirën që ti shtojmë qytetit një aset, një diskutim për funksionin unë do e prisja, përshembull çfarë mendoni ju se mund të bëhet ai objekt se ndoshta ideja jonë është e gabuar?
Kryetari i Këshillit Ana Verushi: Nëse nuk ka diçka nga këshilltarët, e hedhim në votim kush është dakort?
Hidhet në votim dhe miratohet	
Vota PRO 24 
Vota KUNDËR 2
Vota ABSTENIM 0
Këshilltar E.Nexhipi: Shpesh kemi dëgjuar këtu nga këshilltarët si përshembull z.Lazjon Petri për ruajtjen e traditës, për forcimin e krenarisë të Korçës dhe shpesh në gjuhën e shkruar përdor dhe gjuhën e vjetër me idenë për të na afruar krenarinë pak, po të votosh kundër muzeut sot më duket e tejskajshme dhe pa dhënë argument në diskutim, të diskutosh të pyesësh dhe në fund të votosh kundër, vota është e lirë pa diskutim por e kam në konteksin e atij këshilltari që vjen me ciltërsinë e qytetarit dhe sot tregoi që e ka fasadë atë.
Këshilltar L.Petri: Falenderoj z.Nexhipi që më dha mundësinë të shpreh arsyet e mi apse votova kundër dhe arsyeja është kjo me rregullore sipas ligjeve përkatëse të qeverisjes vendore duhet të mblidhet komisioni përkatës që në këtë rast ishte komisioni i financës dhe të relatohet nga kryetari i komisionit se çfarë vendosi ky komision të ketë një procesverbal të ketë pyetje dhe komente dhe pastaj të votohet, ju znj.Kryetare na thatë që ky komision nuk është mbledhur kjo është e paprecedentë si mundet ne pa u mbledhur ky komision sepse këtu mua mu duk sikur ishim ulur në kafe dhe po diskutonim për këtë muze nuk ishim fare në standartet e një këshilli siç e meriton Korça për bashkinë.
Kryetari i Këshillit Ana Verushi: Unë vërtet thashë që komisioni nuk është mbledhur por kjo nuk do të thotë që të paktën ne këshilltarët e grupit socialist nuk kemi folur dhe dikutuar me njëri-tjetrin për këtë projekt dhe për dijeninë tuaj ne jemi mbledhur para se të vinim në këtë mbledhje diskutuam për pikat e rendit të ditës dhe sidomos për këtë pikë prandaj mos flisni në përgjithësi, 5 veta që mblidhen në komision vërtet janë nukli i cili shërben për të dhënë një relatim për gjithë këshillin por nuk pengon asnjërin nga ne të mblidhet sipas grupeve të interesit në dobi të qytetarëve.
Këshilltar L.Petri: Ju lutem mund të na i referoni me shkrim këtë mbledhjen që është bërë se çfarë është diskutuar sepse demokracia nuk është fjalë e thënë jo e shkruar?
Kryetari i Këshillit Ana Verushi: Dokumentacionin e kemi për grupin tonë të këshilltarëve, nëse dëshironit mund të vinit dhe ju të bëheshit pjesë e grupit tonë.
Këshilltar P.Tollkuci: Ne e kemi diskutuar dhe në mbledhjet e mëparshme të këshillit mund të rastis që një mbledhje komisioni nuk mund të mblidhet dhe pyetjet mund të bëhen gjatë mbledhjes të këshillit dhe z.Petri nga pyetjet dhe diskutimet që bëri nuk zuri në asnjë moment mos mbledhjen e komisonit dhe e nxori në fund është absolutisht mendimi i tij personal por komisioni dhe mund të mos mblidhet dhe diskutohet në këshill.
Sekretare e Këshillit E.Naçi: Mos zhvillimi i mbledhjes të komisionit nuk do të thotë që pengon mos zhvillimin e mbledhjes të këshillit dhe nuk do të thotë që materialet nuk do futen në mbledhjen e këshillit, është këshilli bashkiak me shumicën e votës  i cili miraton rendin e ditës dhe ju jep aprovimin ose jo materialeve të këshillit.
Këshilltar e.Bregu: Kemi kërkuar fjalën.
Kryetari i Këshillit Ana Verushi: Përderisa u hodh në votim nuk ka më për këtë pikë të rendit të ditës.
 Këshilltar e.Bregu: Kemi të drejtë politike për arsye replike meqënëse z.Nexhipi na kërkon të bëjë diskutime politike. 
Kryetari i Këshillit Ana Verushi: Nuk ishte personale me ju e kishte me z.Petri prandaj ja dhashë fjalën, po të duash të bësh zhurmuesin bëje jashtë jo këtu.
Pika e 3 e rendit të ditës.
 PËR MIRATIMIN DHE FINANCIMIN E PROJEKTIT TË REZIDENCËS ARTISTIKE NË PAZARIN E KORÇËS. 
[bookmark: _GoBack]Kryetari i Këshillit Ana Verushi: Përsëri një përshkrim nga kryetari.Kryetari i Bashkisë S.Filo: Edhe ky material lidhet me një iniciativë shumë të rëndësishme që ne si bashki duam ta fillojmë e cila synon mbështetjen e industrive kreative në bashkinë e Korçë. Industritë kreative janë një grup që lidhen me fotot me videon me artin të cilat brenda tyre kanë dhe komponentin ekonomik dhe të biznesit, unë gjykoj që zhvillimi i industrisë kreative do jetë një zhvillim shumë i mirë sidomos për të rinjtë që të trajonhen në disiplina të ndryshme që përfshin ky definicion dhe pastaj ti shfrytëzojnë këto njohuri si mundësi punësimi. Duam të kemi një miks jo vetëm me këto disiplina  që janë pjesë e industrisë kreative por edhe me ndërthurjen e teknologjisë brenda tyre dhe ky miks do jetë shumë interesant që të rinjtë të bëhen pjesë e kësaj iniciative të bashkisë. Unë besoj se kemi disa para kushte për tu fokusuar tek ky drejtim, e para është pjesa e  traditës që kemi si qytet në fushën e aritit dhe kulturës, e dyta kemi disa formacione që mund të integrohen fare mirë e të bëhen pjesë e këtij projekti duke filluar nga Qëndra e Artit dhe Kulturës që operojnë në bashkinë e Korçës, nga shkolla e mesme artistike “Tefta Tashko Koço”, nga formacionet e ndryshme publike dhe jopublike, nga iniciativat që ne kemi filluar më parë si Rin Show që tërheq të rinjtë drejt artit dhe kulturës. Kemi gjtihashtu parakushtin tjetër, program që bashkia ka filluar prej 3 vitesh për të mbështetur sektorin e teknologjisë të informacionit dhe komunikimit, besoj se kemi shtratin e gatshëm për të filluar projektin i cili synon shtrimin e një pjesë të Pazarit të Korçës në rezidenca artstike të cilat do jenë në funksion të artistëve ndërkombëtarë që do vijnë këtu në Korçë do qëndrojnë në këto ambiente të cilat do i përdorin dhe si ambiente pune dhe ambiente komodimi. Qëllimi është që me buxhetin që na është vënë në dispozicion nga Këshilli i Qarkut ne të marim disa objekte në dispozicion në Pazarin e Korçës ti marrim me qira duke mbuluar dhe kostot operative të ujit, energjisë elektrike, të mobilim modest të tyre, ky projekt realizon disa objektiva e para është në funksion të këtij kuadrit më të gjërë të mbështetjes të industrive kreative, është një projekt që ka në fokus të rinjtë pasi duam që këta artistë ndërkombëtarë ti vemë në ndërveprim dhe bashkëveprim me të rinjtë e qytetit, në të njëjtën kohë shkon në linjë me projektin e rivitalizimit të projetit të Pazarit të Vjetër të Korçës dhe besoj se këto rezidenca do jenë shumë interesante dhe shumë tërheqëse për tu vizituar nga turistët, për gjitha këto arsye do doja që ju ta mbështesni këtë projekt, shumë faleminderit.
Kryetari i Këshillit Ana Verushi: Fjala është për ju për pyetje.
Këshilltar E.Bregu: Këtu bëhet fjalë sërisht për rialokim të fondeve për një qëllim të caktuar.
Këshilltare A.Përmeti: Këtu është zëri i të ardhurave shtohet me grant nga qarku, mer një grant nga një institucion tjetër për një projekt të caktuar.
Këshilltar E.Bregu: Po shikojmë që kemi një kontratë këtu me afat njëvjeçar dhe të drejtë ripërtëritje por nëqoftëse nuk rinovohet marëveshja ky finacim kalon vetëm për këtë vit pse afati nuk është më i gjatë gjatë gjithë funksionimit të kësaj qëndre?
Kryetari i Këshillit Ana Verushi: Sepse buxhtet miratohen çdo 1 vit nga këshilli i qarkut.
Këshilltar L.Petri: Unë e vlerësoj si nismë nga ana e këshillit të qarkut dhe pyetjet time janë në këtë aspekt. Di që pak kohë më parë është bërë një marrëveshje për një objekt në Pazarin e Korçës për të qënë në funksion të artit bashkëkohor industrisë kreative dhe në dijeninë time dështoi jam në dijeni që ishte në bashkëpunim me ish-Qëndrën Rinore dhe ky projekt ishte me Akademinë e Arteve në Tiranë dhe a është bërë ndonjë refleksion se pse ajo nuk funksionoi dhe cila është e reja e kësaj nisme, pse mendoni se kjo do funksionojë?
Pyetje e dytë lidhet me buxhetin resprektiv që është menduar për 3 milion lekë dhe që i jepet të drejtë kryetarit të bashkisë që mund të lidhë mardhënie kontraktuale për objekte, sa objekte mendoni se do përfshihen nga ky projekt duke ditur tregun aktual të qirave në cilën zonë gjeografike të pazarit dhe nga materialet që na keni çuar me email paraqiten topfjalëshe të tillë që do mbulohet qiraja, energjia elektrike por për subvencionim të artistëve, për organizim ekspozitash, për dhënie çmimesh do jetë ky fond?
Pyetja e fundit ka të bëjë me përfshirjen e artistëve lokalë sepse këtu nënkuptohet që ne nuk kemi në teritorin tone artistë të këtij niveli dhe të ngremë këtë residence që vjen nga jashtë por për artistët vendas a do ketë ky projekt mbështetjen e tyre, një korcar mundet të jetojë në një nga këto objekte duke qënë artist?
Kryetari i Bashkisë S.Filo: Për sa i takon afatit të projektit, ne nuk e dime në këtë moment se si do jetë ecuria e projektit, unë besoj se Korça i ka të gjitha parakushtet që ta suportojë një projekt të tillë por patjetër që ka pikëpyetje gjatë kësaj rruge që do i marim përgjigjet në kohë është bërë njëvjeçare sepse mbështetja që kemi sigurar mbulon kostot e këtij projekti për një vit, pas një viti ne do të kemi një përgjigje me ato dilemat që do kemi në raport me  projektin dhe pastaj do vlerësojmë vazhdimin e projektit, marëveshjet me privatët do synojmë ti bëjmë për një periudhë trevjeçare me të drejtën që bashkia pas një viti të zgjedhë në rast se do vazhdojë me rinovimin e kontartës apo do ta ndërpesë, patjetër kemi bërë një investigim të zonës tç çmimeve të qirave dhe buxheti që i kemi kërkuar këshillit të qarkut është një buxhet që mbulon marrjen me qira të tre deri katër objekteve në zonën që nuk ka zhvillim maksimal për momentin sheshit të brendshëm të pazarit dhe ish dyqanit të Rakos në këtë zonë jemi duke parë. Fondi i bashkisë do përdoret për pagesën e qirasë, shpenizme operative, drita,ujë dhe një mobilim i thjeshtë do mbulojmë këtë pjesë të kostove sepse synojmë në këtë projekt synojmë të tërheqim edhe partnerë të tjerë që do vijnë me mundësi financimi për të mbuluar pjesën tjetër të kostove të udhëtimit përshembull. Raporti artist vendas me artistë të huaj unë nuk kam asgjë kundër artistëve vendas dhe i vlerësoj shumë në kontributin e tyre, bisedën e parë e kam bërë me punojësit e Qëndrës të Artit dhe Kulturës me Blertën dhe i kam thënë të lutem ma shiko pak interesin që ka kjo ide tek artistët lokalë, pyeti disa Besa dhe më solli një informacion kishte disa që kishin interes për tu përdorur për atelie dhe unë i shoh dhe artistët lokalë si pjesë e këtij projekti por në rast se duam të kemi edhe një vlerë të shtuar është mirë të synojmë dhe disa artistë ndërkombëtarë dhe kjo nuk bën keq por bën shumë mirë, në kushtet kur nuk kemi mundësi ti marim të gjitha objektet me qira dhe ti vemë në dispozicion të artistëve vendas në këto kushte unë gjykoj që fokusin ta kemi këtë drejtim, ideja ime është që këta të rinj ta kthejnë artin në ekonomi, kemi sot një grup të rëndësishëm profesionistësh që punojnë si Filenser falë edhe projekteve të mbështetjes të bashkisë në menaxhim rrjetesh sociale dhe marketing dixhital dhe ata vuajnë shumë për profesionistë që ti ndihmojnë ata për ti bërë produktet me komplekse jo menaxhim i rrjeteve sociale duke i shkruar thjesht kontentin por edhe i miksuar edhe me një profesionist që i bën një video, një grafik dhe kjo krijon mundësinë që krijohet një produkt më i plotë që ka vlerë të shtuar më të madhe, pse të mos e bëjmë ne këtë përshembull? Mundësitë janë pafund unë do bëj maksimumin sigusrisht me mbështetjen tuaj, është një gjë që nuk kërkon parakushte të tjera por këto gjëra që lidhen me industrinë e dijes kemi mundësi që ta bëjmë më mire se kushdo tjetër në Shqipëri na duhet fokus dhe menaxhimi i mirë i burimeve që kemi, por fokusi është kryesori që të bëjmë të rinjtë dhe të rejat të qëndrojnë këtu duke krijuar të njëjtat kushte që ju ofrojnë jashtë në lidhje me arsimin, aktivitetet dhe e fundit mundësi ekonomike punësimi duam sduam jemi qyteti i vogël larg metropolove nuk e akomodojmë dot numrin e të rinjve që kemi, duhet ti ekspozojmë me kompanitë Europiane kanë të ardhura më të mira dhe punojnë dhe online besoj që dhe me këtë fjalimin e gjatë që nuk e kam aspak në natyrë të kem tërhequr interesin tuaj, jam shumë i hapur për ide dhe propozime në këtë drejtim, harxhojmë më shumë kredite duke folur për këtë gje të fokusohemi në këtë drejtim, kjo iniciativë që nuk e ka garancinë e suksesit por ka parakushtet dhe me këto parakushte ja vlejn ta provojmë dhe ju lutem jo si ai ofecieri gjerman që theshtë do zoti bie ura kur të kalojë kamioni por të themi të mbajë dhe të ketë mundësi të shtohet.
Kryetari i Këshillit Ana Verushi: Faleminderit z.Kryetar, kush e do fjalën nga këshilltarët?
Këshilltar P.Tollkuci: Kur fillimisht bashkia e Korçës u orientua drejt tregut të turizmit ishim të vetëm dhe i shijuam frytet por sot në tregun e turizmit kanë hyrë të gjithë dhe jemi në konkurencë dhe jemi në momentin të mendojmë çfarë mënyra të tjera duhet të shpikim për të afruar njerëz, sigurisht ky është një inovacion që duhet guxuar sepse pa guxuar nuk mund të bëjmë gjë, unë mendoj është një projekt i guximshëm dhe ju ftoj të gjithëve për ta votuar, faleminderit.Këshilltar E.Bregu: Nga fjala e kryetarit dëgjova që kishte kontaktuar me drejtoreshën e Qëndrës të Kulturës të cilës i kishte kërkuar të mblidhte informacion, mos ndoshta ishte me vlerë që për këtë çështje të bëhej konsultim publik dhe ndoshta dhe ligji e detyron të bëhet?
 Gjithashtu kryetari u shpreh i hapur që të mirëpres propozime nga këshilltarë dhe kontributin e të gjithëve me qëllim që ti japin mundësi të rinjve dhe banorëve të tjerë që Shqipëria mos shpopullohet por të jetojnë këtu por dua ti sjell në vëmendje kryetarit që ne kemi bërë shumë propozime që janë hedhur në koshin e plehrave administrata nuk i mer parasysh propozimet ti përpunojë dhe ti sjell, pse janë larguar njerëzit dhe si ti mbajmë ne këtu?
Ligji dhe gjithë procedurat e parashikuara sot në vitin 2024 janë të plota, kryetari i bashkisë ka miratuar një buxhet pa konsultim i cili nuk i shërben banorëve.
Kryetari i Këshillit Ana Verushi: Ju lutem përmbajuni pikës të rendit të ditës.
Këshilltar E.Bregu: Për këtë arsye është shpopulluar Korça dhe kryetari është një nga kontribuesit kryesor të shpopullimit, ai kërkon një kontribut që ti mbajë njerëzit këtu dhe kjo është një shtirje, ne këtu jemi duke bërë një diskutim teknik dhe buxheti është çështje teknike nëqoftëse diksutojmë për politikë kemi shumë gjëra për të thënë për ju.
Kryetari i Bashkisë S.Filo: Unë ju bëra një ftesë shumë të sinqertë që të përfshiheni që të shfrytëzojmë sa më tepër minuta nga koha që harxhojmë së bashku  për të folur për sfida dhe projekte zhvillimore të qytetit dhe bashkisë sepse janë shumë të rëndësishme duke lënë mënjanë politikën , ti kycim dhe këto kamera se mos keni sikletin që mos themi ndonjë fjalë të mirë për bashkinë dhe të bëjmë diskutim serioz për të ardhmen, tani në rast se ti pas diskutimit tim ma ul nivelin e muhabetit dhe thua që qyteti është shpopulluar sepse buxheti është miratuar pa bërë konsulltime publike unë i vë pikën muhabetit dhe vazhdoj punën time.
Këshilltar E.Bregu: Nuk je i sinqertë zotëri.
Kryetari i Këshillit Ana Verushi: Të lutem mos ndërhy.
Këshilltar L.Petri: Tani ne jemi të gjithë dëshmitarë që pazari u rikonstruktua dhe godinat ishin duke rënë dhe është për tu mbështetur si projekt në aspektin infrastrukturor, nga ana tjetër mbetet sfidë e vazhdueshme që të ketë gjallëri dhe kjo nismë e shoh që është në këtë drejtim që të përmirësojë disi jetën kultërore dhe artisitke duke hapur dhe dritaret me artistët tuaj, pyetjen e kam me tipin di që zona e Pazarit ka një bord të cilët kanë një zë dhe pyetja e parë është që ky bord është pyetur për këtë gjë sepse detyrimisht do ndikojë në oazin e tyre nuk po kërkoj të bëhet konsultim sepse ndoshta do ishte shumë dhe tjetra si funksionon sepse po pyes nga padituria ime me të drejtën e këshilltarit si funksionon aktualisht zona e Tidit, çfarë detyrimesh dhe benefitesh kanë sipërmarësit që kanë zona e pazarit në lidhje me taksat dhe tarifat i  kanë njësoj si kudo tjetër në qytet dhe tjetra e kanë nivelin e vendimarrjes mikroorganizim siç ishte zona e Bit dhe Tit që të sigurojnë të ardhura dhe me këto të organizonin evente dhe grantet që janë dhënë i dime si janë dhënë, ku janë dhënë por a ka ende ditë jeshile që mund të jepen grantet në këtë drejtim dhe mund të mbulohen një pjesë të zërave të prevetivit të buxhetit?
Dua të di nëse komisioni i financave u mblodh për këtë çështje apo jo?
Këshilltare A.Përmeti: Dua ti qartësoj kolegut që mirë është ti përmbahemi axhendës dhe mos kalojë në 100 pyetje që nuk lidhen me pjesën e çështjes sepse kjo është bërë e vazhdueshme dhe mirë është ti përqëndrohesh axhendës dhe qëllimit, z.Petri njëherë thotë në dijeninë time dhe sesi e ka këtë dijeninë ta sqarojë dhe njëherë thotë nuk kam dijeni na i sqaroni, por ajo siç është Tidi apo edhe për Pedonalen të gjitha objektet që janë duhet të kenë edhe ato funksionet e tyre pra edhe një objekt që unë e kam në pronësi dhe akoma nuk është vënë në funksion në momenitin që unë zhvilloj një aktivitet që është brenda vendimarrjes çfarëlloj aktivitete zhvillohen tek këto zona dhe janë të publikuara dhe mund të meret informacion unë automatikisht kaloj një anëtar i Tidit, aktivitetin nuk lejon bashkia ta hapë nëse nuk është brenda kornizësh që është vendosur dhe këtë e di sepse kam qënë në bankën ProCredit që ndodhet në pedonale kam qënë anëtar dhe njësoj funksionojnë dhe mos kalojmë në gjëra jashtë kësaj që çfarë paguhet të gjitha janë të aprovuara dhe komisioni i financave mirë do ishte të kishte pjesëmarrje nga ana e opozitës sepse për mungesë të tyre nuk u zhvillua.
Kryetari i Këshillit Ana Verushi: E mbështes mendimin e znj.Përmeti të fokusohemi tek materiali.
Këshilltar E.Nexhipi: Këshilli i Qarkut e ka mbështetur në kontekstin e një projekti pilot dhe kjo është një praktikë e njohur për Qëndra Rezidenciale Artistike dhe pothuajse gjithë qytetet ku ka art në Europë është një mënyrë për ti bërë bashkë artistët sidomos artistët lokalë për të shkëmbyer eksperiencë, ne kemi një praktikë shumëvjeçare me koloninë e skluptorëve prej vitit 2008 në këtë qytet është zhvilluar koloni e skluptorëvë një event që zakonisht zhvillohet në verë 1 javë rresht ku skluptorë ndërkombëtarë vijnë dhe punojnë me teknikat e tyre 1 vepër arti, koha tregoi që një pjesë e artistëve lokalë këto teknika i përvetësoi dhe sot trashëgon qyteti një numër të konsiderueshëm veprash të tilla. Një tjetër ka qënë dhe kolonia e pikturës e cila krijon mundësi që nga rajoni tonë të krijohen vepra arti dhe të publikohen në të gjithë botën, kjo që po propozojmë sot është diçka më e qëndrushme mundësitë në BE janë për të krijuar kushte dhe për të shkuar artistët nga një vend në tjetri janë të mëdha por ne duhet të krijojmë praktikën e parë me infrastrukturën e duhur dhe jam i sigurt që kjo vetëm për Korçën por gjithë rajonin do jetë mundësi e shtuar pavarsisht mëdyshjes që mund të ketë secili nga ne për një gjë që nuk e njohim nuk është e panjohur për praktikën e qyteteve në Europë sidomos për qytetet e vogla funksionon dhe më mirë.
Këshilltar E.Fejzulla: Mendoj që ne duhet ta votojmë, problematika në rastin konkret besoj do të jetë në vëmendje që do ketë ekzekutivi për ta drejtuar siç duhet dhe për ta kthyher në një histori suksesi, është një gjë që ngelet për tu parë, unë mendoj ta votojmë.
Këshilltare L.Alidinaj: Edhe unë e mbështes këtë projekt për të mbështetur turizmin e Korçës dhe e përrshëndes si nismë, por do doja të dija do kishim ne mundësinë e një relacioni për ecurinë jo vetëm për këtë por edhe për gjithë vendimarrjet që ka marrë këshilli bashkiak ecurinë e tyre?
Kryetari i Këshillit Ana Verushi: Patjetër që secili nga këshilltarët që kërkon informacion për zbatim patjetër do ju vihet në dispozicion, e hedhim në votim kush është dakort?
Hidhet në votim dhe miratohet	
Vota PRO 24 
Vota KUNDËR 0
Vota ABSTENIM 1
Kryetari i Këshillit Ana Verushi: Faleminderit, shiihemi mbledhjen e rradhës.

Sekretari i Këshillit Bashkiak
        Eva Naçi
           KRYETARI

             ANA VERUSHI


  
    

 




  


